Қазақстан Республикасы Парламентінің Мәжілісінде 
2018 жылғы 29 қазанда болған «Мемлекеттік-жекешелік әріптестікті дамыту мәселелері туралы» тақырыбындағы 
үкімет сағатының нәтижелері бойынша 

ҰСЫНЫСТАР

Қазақстан Республикасының Үкіметі:

1. Мемлекеттік-жекешелік әріптестікті (бұдан әрі – МЖӘ) дамытуға кедергі келтіретін анықталған мәселелер бойынша, әсіресе жоғары технологиялық және ғылымды қажетсінетін өндірістерді дамыту бойынша өзгерістер мен толықтырулар енгізу, сондай-ақ қолданыстағы заңнаманың олқылықтарын, қайшылықтары мен коллизияларын жою мақсатында түгендеуді жүргізсін және тұрақты негізде салалық нормативтік құқықтық актілерді талдауды жүзеге асырсын. Қабылданатын салалық нормативтік құқықтық актілерге енгізілген МЖӘ тетіктерін қолдану бойынша кең ауқымды түсіндіру жұмысын жүргізсін. 

2. Қазақстан Республикасы Президентінің «Қазақстандықтардың әл-ауқатының өсуі: табыс пен тұрмыс сапасын арттыру» атты Жолдауын іске асыру мақсатында өңірлік және әлемдік нарықтарда қазақстандық тауарларды тиімді жылжыту үшін МЖӘ құралдарын пайдалансын.

3. Бюджеттен өтелетін шығындардың көлемдерін барынша азайтуды көздейтін МЖӘ жобалары үшін басым бағыттарды әзірлесін және экономиканың барлық салаларында осындай азайтуды көздейтін МЖӘ модельдерін енгізу жөніндегі жұмысты жандандырсын.
4. «Мемлекеттік-жекешелік әріптестік туралы» және «Концессиялар туралы» заңдардың нормаларын, сондай-ақ МЖӘ-ні одан әрі дамытуға бағытталған нормаларды имплементациялайтын бірыңғай заң әзірлеу және қабылдау мүмкіндігін қарасын.

5. Жасалатын шарттар мен тартылатын инвестициялар тұрақтылығының құралдарын айқындасын, сондай-ақ екінші деңгейдегі банктер үшін өтімді кепілдік қамтамасыз ету ретінде мемлекеттік-жекешелік әріптестік шарттары шеңберіндегі төлемдерді тану жөніндегі жұмысты аяқтасын.
6. Жасалатын барлық МЖӘ шарттарын тіркеу мен есепке алуды қамтамасыз етсін және жоспарлаудың бастапқы сатыларындағы МЖӘ жобалары бойынша іске асыру тетіктері мен ықтимал қауіптерді есептесін. 

7. Өңірлерге шетелдік инвестициялардың ағылуын ынталандыру мақсатында жергілікті бюджетте қаражат болмаған жағдайда жергілікті МЖӘ жобалары бойынша валюталық міндеттемелердің бір бөлігін республикалық бюджет есебінен қаржыландыру мүмкіндігін қарасын.
8. Өңірлердің өзекті әлеуметтік міндеттерін шешу үшін 
МЖӘ ықтимал жобаларының базасын жасасын және осындай 
МЖӘ жобаларына жеке инвестицияларды тартсын. Шетелдік инвесторлар үшін табысты МЖӘ жобаларын насихаттасын. 

9. Мемлекет басшысының бес әлеуметтік бастамасының оқу орындарында білім алатын жастардың тұрғын үй жағдайларын жақсарту үшін МЖӘ-ні пайдалану бөлігіндегі «Жоғары білім алудың қолжетімділігі мен сапасын арттырып, студент жастардың жатақханадағы жағдайын жақсарту» атты үшінші бастамасын іске асыру жөніндегі жұмысты жалғастырсын.

10. Тұрғын үй-коммуналдық шаруашылық, сумен жабдықтау және су бұру, сырттан келушілер туризмі мен ішкі туризм салаларындағы МЖӘ-ні дамыту бойынша жұмысты жандандырсын.

11. МЖӘ жобаларын жоспарлау кезінде объектілерді салуда, күрделі жөндеуде және жаңғыртуда қазақстандық қамтуды ескерсін.

12. Мемлекеттік сектор мен бизнес үшін МЖӘ мәселелеріне маманданатын кадрларды даярлауды, сондай-ақ МЖӘ бойынша біліктілікті арттыру бағдарламаларын жоғары оқу орындарының білім беру процесіне енгізсін. Бұл ретте «Атамекен» Ұлттық кәсіпкерлер палатасының және ҚР Ұлттық экономика министрлігінің ведомстволық бағынысты институттарының әлеуетін белсенді түрде пайдалансын.

13. «Мемлекеттік-жекешелік әріптестік туралы» ҚР Заңының 
7-бабының 4-тармағына сәйкес «Қазақстан Республикасының агроөнеркәсіптік кешенін дамытудың 2017 – 2021 жылдарға арналған мемлекеттік бағдарламасында» МЖӘ жобаларының базалық өлшемдерін, олардың мақсаттары мен міндеттерін, мемлекеттік қолдау шараларын және ауыл шаруашылығы шикізатын қайта өңдеу, 
сауда-сатып алу орталықтары, суару, жоғары технологиялық және ғылымды қажетсінетін өндірістерді енгізу мәселелері бойынша 
МЖӘ жобаларының пайда алушыларын көздесін.
14. «Жұмыспен қамту саласының проблемалары мен даму перспективалары» тақырыбындағы парламенттік тыңдау қорытындыларын ескере отырып, қосымша инфрақұрылымның жұмыс істеп тұрған өндірістерінің жанынан құрылысын салу және оны кәсіпорындардың иелеріне лизингіге беру арқылы машина жасаудағы, оның ішінде ауыл шаруашылығы машиналарын жасаудағы 
МЖӘ жобаларын қолданыстағы бағдарламаларға енгізсін.

15. Спорттық объектілердің құрылысы бойынша, әсіресе ауылдық жерлерде мемлекеттік-жекешелік әріптестікті, сондай-ақ энергия үнемдеу бойынша МЖӘ жобаларын енгізу тәжірибесін қарасын және аталған тәжірибені әлеуметтік маңызы бар және халықтың сұранысына сай келетін тәжірибе ретінде республиканың облыстарына таратсын.  
16. Облыстар мен аудандардың әкімдері әлеуметтік-кәсіпкерлік корпорацияларды пайдалана отырып, институционалдық нысандағы МЖӘ-ні белсенді енгізуді қамтамасыз етсін. 

Ұлттық экономика министрлігі Алматы және Қызылорда облыстарының ӘКК операторлығы нысанында МЖӘ жобаларын іске асыру жөніндегі жұмысының оң тәжірибесін зерделесін.

17. Мемлекеттік мүлікті сенімгерлік басқару, мемлекеттік объектілерді мүліктік жалдау (жалға беру) бойынша келісімшарттық МЖӘ-ні іске асыру кезінде туындайтын коллизияларды ескере отырып, МЖӘ жобалары шеңберінде мемлекеттік мүлікті сенімгерлік басқаруға немесе мүліктік жалдауға (жалға беруге) беру жөніндегі рәсімдерді жүргізу тәртібін айқындасын.

